
				এই পাতাটির মুদ্রণ সংশোধন করা প্রয়োজন। 
সুনীল উদাস ভাবে বলে, এক বছর আগে ছোট ছিলে, এক বছরে বড় হয়ে গেছ ? বেশ, হাতখরচ বাড়াতে না বলেই চেঁচামেচি জুড়েছ কেন ?
চাইলে তো পাই না ।
মিছে কথা বোলো না। আমার কাছে চাওনি। যা সত্যি দরকার, যা তোমার পাওয়া উচিত, খরচে কুলোলে পাবে না কেন ?
অনিল মরিয়া হয়ে বলে, আমার আজকেই তিনটে টাকা চাই ।
সুনীল শান্তভাবে বলে, চাই বললেই হয় না জানো। কোন চাই বলতে হবে। সত্যি দরকার থাকলে দেব ।
একজন বন্ধুকে সিনেমা দেখাব, নেমস্তন্ন করেছি।
श्रौल भांशों नांgए, उicड डिन कि। व्लाएों नां ।
আমার একজন মেয়ে-বন্ধু ।
মেয়েটির বাড়ীতে জানে ?
खीन्म |
সুনীল তাকে তিনটি টাকা দেয়। ভূপুেশ ক্ষুব্ধ চোখে চেয়ে থাকে। সুনীলের কাছে কোন খরচটা জরুরী, কোনটা নয়, মাথামুণ্ডু বোঝা দায়।
অনিল চলে যেতেই ভূপেশ বলে, এটা তোমার উচিত হল না। সংসারে কত কি হচ্ছে না, ওকে তুমি মেয়ে-বন্ধু নিয়ে সিনেমা দেখার জন্য টাকা দিলে!
সুনীল বলে, উপায় কি ? সে শিক্ষা তো দ্যাননি, আমাকেও দিতে দেবেন না । নিয়ে যাবে বলেছে, এখন না নিয়ে গেলে বিশ্ৰী রকম লজ্জা পাবে। মনটা বিগড়ে যাবে । বাধ্য হয়েই দিতে হল ।
মুখে যাই বলুক, মনে কিন্তু দ্বিধা থেকে যায়। হিসেব কি ঠিক হয়েছে ? ধমকে দেওয়াই কি উচিত ছিল ? কিন্তু তার ওসব বালাই নেই বলেই সে তো মেয়ে-বন্ধু থাকার আনন্দ, তাকে নিয়ে সিনেমা দেখতে যাওয়ার আনন্দের প্রয়োজন, বাতিল গণ্য করতে পারে না। অন্যের জীবনে ।

